
śrīḥ

śrīmatē rāmānujāya namaḥ

śrīmatē nigamāntamahādēśikāya namaḥ

Á Á śrī mayūrapura vēṅkaṭēśastutiḥ Á Á
śrīmān vēṅkaṭanāthāryaḥ kavitārkikakēsarī Á
vēdāntācāryavaryō mē sannidhattāṃ sadā hṛdi Á Á

lakṣmīpatē ! kamalanābha ! surēśa ! viṣṇō !
viśvēśa ! viśva ! madhusūdana ! cakrapāṇē ! Á

vaikuṇṭha ! mādhava ! janārdana ! vāsudēva !
māṃ pālayāśu kṛpayā vṛṣaśailanātha ! Á Á 1 Á Á

tvāṃ mātaraṃ ca pitaraṃ ca guruṃ subandhuṃ
santassamētya śaraṇaṃ suhṛdaṃ vadanti Á

nissīmanityaniravadyasukhaprakāśaṃ
śrī vēṅkaṭācalapatē ! śaraṇaṃ gatō’smi Á Á 2 Á Á

brahmēndrarudradhanadādikirīṭakōṭi -
saṃsēvitāṅghrikamalāmalakāntidhāman Á

lakṣmīlasat hṛdayapaṅkajarājahaṃsa !
māṃ pālayāśu kṛpayā vṛṣaśailanātha ! Á Á 3 Á Á

vēdāntavēdya ! munimānasarājahaṃsa !
padmālayāñcitamanōharahṛtpradēśa ! Á

indrādidāsajanapūjitapādapadma !
māṃ pālayāśu kṛpayā vṛṣaśailanātha ! Á Á 4 Á Á

yōgīndra nāthamuni yāmuna nityasūri -
śrutyantadēśikahṛdambujasannivāsa ! Á

bhaktābhilāṣaparipūraṇabaddhadīkṣa !
māṃ pālayāśu kṛpayā vṛṣaśailanātha ! Á Á 5 Á Á

saṃsārakūpamatighōramagādhamūlaṃ
saṃprāpya duḥkhaśatasarpasamākulasya Á

dīnasya dēva kṛpayā padamāgatasya
śōkaṃ vyapōhya padasātkuru mānivāsa ! Á Á 6 Á Á

saṃsārabhīkarakarīndrakarābhighāta -
niṣpīḍyamānavapuṣaṃ sakalārtināśa Á

prāṇaprayāṇabhavabhītisamākulaṃ ca
māṃ pālayāśu kṛpayā vṛṣaśailanātha ! Á Á 7 Á Á

baddhvā galē yamabhaṭāḥ bahu tarjayantaḥ
karṣanti yatra bhavapāśaśatairyutaṃ mām Á

ēkākinaṃ paravaśaṃ cakitaṃ dayālō !
māṃ pālayāśu kṛpayā vṛṣaśailanātha ! Á Á 8 Á Á

brahmā girīśa itarē’pyamarā ya ētē
nirdhūya tān nirayatulyaphalapradātṛn Á

tvāmēva sarvaphaladaṃ hi parāvarajñāḥ
niścitya tvatpadasarōruhamāśrayanti Á Á 9 Á Á

kartavyamityanukalaṃ kalayāmyakṛtyaṃ
svāminnakṛtyamiti kṛtyamapi tyajāmi Á

ētadvyatikramaṇajātamanarthajātaṃ
kṣantuṃ tvamarhasi vibhō ! vṛṣabhācalēśa ! Á Á 10 Á Á

svāmin ! ramēśa ! kṛpaṇē sati rakṣaṇīyē
nōpēkṣaṇaṃ mayi tavōcitamīśvarasya Á

tvajjñānaśaktikaruṇāsu satīṣu dēva
māṃ pālayāśu kṛpayā vṛṣaśailanātha ! Á Á 11 Á Á

tyaktvā surēśa ! bahudōṣaguṇairyutaṃ māṃ
kiṃ vā labhēta mitadōṣagavēṣaṇēna Á

nō cēt prasīdasi dayādiguṇā bhavēyuḥ
vyarthāstvadīyapadapaṅkajamānatō’smi Á Á 12 Á Á

śrīśēṣa śēṣāśana vainatēya
nityādisaṃpūjitapādapadma ! Á

saṃsāradurvyādhinipīḍitaṃ māṃ
dīnaṃ rudantaṃ kṛpayā’bhirakṣa Á Á 13 Á Á

Á Á iti śrī mayūrapura vēṅkaṭēśastutiḥ samāptā Á Á
kavitārkikasiṃhāya kalyāṇaguṇaśālinē Á
śrīmatē vēṅkaṭēśāya vēdāntaguravē namaḥ Á Á

